BLOQUE NACIONALISTA GALEGO

Xosé Anton Parada Fernandez, concelleiro do Bloque Nacionalista Galego (BNG) en Ribeira presenta a

MOCION CONTRA A MINARIA SALVAXE E CONTAMINANTE

EXPOSICION DE MOTIVOS

A explotacién dos recursos mineiros e particularmente dos metais, estd controlada por grandes empresas
transnacionais que operan baixo criterios especulativos aplicando practicas neocoloniais. O seu alto prezo
nos mercados fai que a explotacion e extraccion procure beneficio répido a costa do grave impacto ambiental
e riscos para saude das persoas.

En Galiza existen 520 explotacions mineiras e as concesiéns chegan a abranguer mais da metade da
superficie do pais. A maior parte das mesmas foron autorizadas e perviven na actualidade grazas a normas
aprobadas no réxime franquista, que non tifian en conta a realidade do pais nin un aproveitamento
sustentabel dos recursos mineiros. O aproveitamento de determinados recursos mineiros debe ser
considerado estratéxico, decidido desde Galiza en funcién dos seus intereses, e tutelado desde os poderes
publicos para garantir a sustentabilidade ambiental e social dos proxectos.

Nin a Xunta de Galiza nin o goberno do Estado tefien o menor interese en mudar esta situacion. Por exemplo,
0 proxecto mineiro de ouro de Corcoesto, recibiu a declaracion de impacto ambiental positiva da Xunta logo
de se tramitar como de interese estratéxico, sen cofiecemento dos/as habitantes da zona. O mesmo
aconteceu co plan sectorial de actividades extractivas, encargado as empresas do sector mineiro (Camara
Mineira de Galiza) e furtado & participacion das entidades sindicais, ambientalistas, vecifiais e profesionais.
Este plan ameaza espazos naturais protexidos, como a Serra do Courel, na Rede Natura, onde queren
conceder 54 explotacions. Os concellos e as persoas afectadas non contan, tampouco a ordenacion
urbanistica local. E non s6 € Corcoesto, en Bergantifios, senén O Ribeiro, Celanova, as Fragas do Eume, a
Serra do Galifieiro, a Limia ou Terra Ché, tamén estan baixo esta ameaza.

A minaria a ceo aberto e a fractura hidraulica ou “fracking” son actividades con graves impactos sobre 0
territorio, 0 medio ambiente e os distintos usos do solo. Consume grandes cantidades de enerxia e agua e
manexa substancias toxicas, como o cianuro, que poden ter graves consecuencias para 0 ambiente e a
saude das persoas, a contaminacién do solo e dos acuiferos.

Unha minaria a ceo aberto, salvaxe, que abre crateres na superficie e fracturas nas profundidades, destruindo
plantas, animais ou aldeas e lugares, se for preciso para 0s seus intereses. Pon en perigo a saude, a calidade
de vida, os recursos e os medios de vida tradicionais e sustentabeis das persoas. Produce e xplosions,
destrucion fisica do territorio con crateres de centos de hectareas e centos de metros de profundidade,
embalsamento de contaminantes como metais pesados, arsénico, cianuro), elimina acuiferos e contamina as
augas.

Os supostos beneficios econémicos e de xeracidon de postos de traballo non compensan os prexuizos
ambientais e socioeconomicos derivados doutros recursos naturais (forestais, agrogandeiros, pesqueiros,
hidricos, de lecer ou turisticos) e a saude humana. Os permisos de investigacion ligados & extraccion de ouro
implican o uso de cianuro, con riscos para a saude e o medio ambiente. O cianuro é unha substancia quimica
altamente toxica, mesmo potencialmente letal, un dos principais contaminantes, que pode ter impactos graves
e irreversibeis na saude humana, no medio ambiente e destrutivos na diversidade bioldxica, prohibido en



moitos estados do mundo.

Existe un clamor para que se suspendan os permisos e concesions en tramitacion, que se prohiba a
macrominaria a ceo aberto e a minaria con cianuro, ademais da necesidade de estabelecer avais suficientes
e seguros de responsabilidade civil que permitan cubrir a situacion mais catastréfica que puidese ocorrer. E
ainda mais, que Galiza sexa soberana na explotacion dos seus recursos, como a minaria.

Por todo isto, 0 Grupo Municipal do BNG solicita a adopcién deste ACORDO
Instar & Xunta de Galiza a

1. Retirar o documento de inicio do Plan Sectorial de Actividades Extractivas de Galiza e elaborar un
novo coa participacion e consenso dos axentes que deben forman parte do Consello Galego da
Minaria, como marca a Lei 3/2008, de ordenacion da minaria de Galiza.

2. Prohibir a extraccion de minerais metalicos polo sistema de ceo aberto, eliminando completamente
o uso de cianuro ou substancias perigosas que pofian en risco a saiide ambiental e das persoas, asi
como as técnicas de “fracking”, en todo o territorio galego, incluida a plataforma continental.

3. Crear con urxencia o Consello da Minaria da Galiza, tal como estabelece a Lei 3/2008, de ordenacion
da minaria, polo caracter estratéxico dos recursos existentes no subsolo e plataforma continental, e
deixar de conceder permisos de exploracion, investigacion e explotacion, mentres tanto.

4. Exixir o estabelecemento de seguros de cobertura suficientes de responsabilidade civil por
eventuais accidentes e constituir un Fondo de Restauracion Ambiental para garantir a reparacion do
medio afectado pola actividade mineira, unha vez concluida esta.

5. Someter as autorizacions de explotacions mineiras ao impacto que teifian sobre outras actividades
economicas que son sustento basico da economia de Galiza e que dependen tamén doutros recursos
naturais, como os agrogandeiros, pesqueiros, hidricos, turisticos, forestais ou de lecer.

Ribeira, xufio de 2013



